
ນະຄອນຫຼວງ​ວຽງ​ຈັນ	
ພະ​ແນ​ກຖະ​ແຫລ​ງຂ່າວ, ວັດທະນະທໍາ ​ແລະ ທ່ອງ​ທ່ຽວ	  ​ເລກທີ………./ຖວທ
  ວັນ​ທີ……………….

[bookmark: _Hlk67060655]ພາກທີ I
ສະຫຼຸບ​ສະພາບການຈັດຕັ້ງປະຕິບັດ ແຜນພັດທະນາ ເສດຖະກິດ-ສັງຄົມ 05 ປີ ຄັ້ງທີ VIII (2016-2020) ຂອງວຽກງານ ຖະແຫຼງຂ່າວ, ວັດທະນະທຳ 
ແລະ ທ່ອງທ່ຽວ ນະຄອນຫລວງວຽງຈັນ
_________________
I. ສະພາບການຈັດຕັ້ງປະຕິບັດ ແຜນພັດທະນາ ເສດຖະກິດ-ສັງຄົມ 05 ປີ ຄັ້ງທີ VIII (2016-2020):

1. [bookmark: _Hlk67060798]ຜົນສຳເລັດການຈັດຕັ້ງປະຕິບັດ ແຜນພັດທະນາ ເສດຖະກິດ-ສັງຄົມ 05 ປີ ຄັ້ງທີ VIII (2016-2020) ຂອງນະຄອນຫລວງວຽງຈັນ:

1.1. ຕີລາຄາການຈັດຕັ້ງປະຕິບັດ 18 ຄາດໝາຍ:

· ຄາດໝາຍ 10: ເສີມ​ສ້າງ​ຄອບຄົວ​ຜາ​ສຸກ, ບ້ານ​ວັດທະນະທໍາ​ໃໝ່, ຫຼຸດຜ່ອນການຢ່າຮ້າງ ແລະ ໄພ​ສັງຄົມ​ໃນ​ເກນ​ຕໍ່າ:

· ຜົນການຈັດຕັ້ງປະຕິບັດ: 
ແມ່ນໄດ້ມີການຮ່າງ ນິຕິກຳຂັ້ນພື້ນຖານ ເພື່ອທາບທາມນຳບັນດາ ຫ້ອງການ ຖວທ 09 ເມືອງແລ້ວ, ກໍາລັງສືບຕໍ່ທາບທາມນໍາຂະແໜງການທີ່ກ່ຽວຂ້ອງ ແລະ ຈະສືບຕໍ່ທາບທາມ ແບບເປີດກວ້າງນຳ​ພາກສ່ວນທີ່ກ່ຽວຂ້ອງ. ຫຼັງຈາກນັ້ນ, ກໍຈະໄດ້ເປີດກອງປະຊຸມຄົ້ນຄວ້າ ປັບປຸງ ຮ່າງນິຕິກຳທາງດ້ານວິຊາການໃນຂັ້ນຕໍ່ໄປ (ແຕ່ວຽກງານດັ່ງກ່າວເຫັນວ່າກອງປະຊຸມຄະນະພັກເປີດກວ້າງ ຄັ້ງທີ 13 ແມ່ນມອບໃຫ້ແນວລາວສ້າງຊາດ ນະຄອນຫຼວງວຽງຈັນ).

· ຄາດ​ໝາຍ 15: ສົ່ງ​ເສີມ ແລະ ຮຽກ​ການ​ລົງ​ທຶນ​ພັດ​ທະ​ນາ​ແຫຼ່ງ​ທ່ອງ​ທ່ຽວ​ທຳ​ມະ​ຊາດ​ ຕິດ​ພັນກັບ​ແຫຼ່ງ​ທ່ອງ​ທ່ຽວ​ກະ​ເສດ​ໃໝ່ ເຊັ່​ນ: ພູ​ເຂົາ​ຄວາ​ຍ-ນ້ຳ​ງື່ມ, ພູ​ພະ​ນັງ-ຫ້ວຍ​ຊອນ-ຫ້ວຍ​ຊົ້ວ, ໜອງ​ແປນ, ບຶງ​ທາດຫຼວງ ແລະ ດອນ​ກາງ​ຂອງ-ປາກ​ຕອນ... ເພື່ອ​ປະ​ກອບ​ສ່ວນ​ດຶງ​ດູດ​ນັກ​ທ່ອງ​ທ່ຽວ​ເຂົ້າ​ມາ​ທ່ຽວ​ ນະ​ຄອນຫຼວງວຽງ​ຈັນ ບໍ່​ໃຫ້ຫຼຸດ 2,000,000 ຄົນ/ປີ.

· ຜົນການຈັດຕັ້ງປະຕິບັດ: 
ຜ່ານ​ມາສາ​ມາດ​ປະ​ຕິ​ບັດ​ໄດ້ 02 ໂຄງ​ການ ຄື: ໂຄງ​ການ​ພັດ​ທະ​ນາ​ດອນ​ກາງ​ຂອງ ແລະ​ໂຄງ​ການ​ພັດ​ທະ​ນາ​ແຫຼ່ງ​ທ່ອງ​ທ່ຽວ ບ້ານ​ເວີນ​ແທ່ນ.  ເຫັນ​ວ່າຍັງ​ບໍ່​ທັນ​ປະ​ຕິ​ບັດ​ໄດ້ຕາມ​ແຜນ​ການ ເນື່ອງ​ຈາກ​ຄວາມ​ສົນ​ໃຈ​ຂອງ​ນັກ​ລົງ​ທຶນ​ຕໍ່​ບັນ​ດາ ​ໂຄງ​ການ​ຮຽກ​ການ​ລົງ​ທຶນ​ຍັງ​ຕ່ຳ ບວກ​ໃສ່​ກັບ​ສະ​ພາບວິ​ກິດ​ການ​ເສດ​ຖະ​ກິດ​ໂລກ ແລະ​ ບັນ​ຫາ​ການ​ລະ​ບາດ​ຂອງ​ພະ​ຍາດ​ອັກ​ເສບ​ປອດ COVID-19 ທີ່​ສົ່ງ​ຜົນ​ກະ​ທົບ​ຕໍ່​ກັບ​ວຽ​ກ​ງານ​ການ​ທ່ອງ​ທ່ຽວ​ຢ່າງ​ໜັກ​ໜ່ວງ ເຮັດ​ໃຫ້​ສະ​ພາບ​ການ​ເດີນ​ທາງ​ທ່ອງ​ທ່ຽວ ​ຂອງ​ນັກ​ທ່ອງ​ທ່ຽວ​ມີ​ການ​ລົດ​ລົງ ໄປ​ຕາມ​ກັນ.

1.2. ການ​ພັດທະນາ​ຂະ​ແໜງການບໍລິການ:
(1) ການບໍລິການ​ດ້ານ​ການທ່ອງທ່ຽວ:
[bookmark: _Hlk67060920][bookmark: _GoBack]ໄດ້ດຶງດູດເອົາບັນດາພາກສ່ວນເສດຖະກິດ ເຂົ້າຮ່ວມໃນການເຄື່ອນໄຫວການທ່ອງທ່ຽວ ເພື່ອລະດົມເອົາກຳລັງແຮງໃຫ້ແກ່ການພັດທະນາດ້ານການທ່ອງທ່ຽວ. ໄດ້ເປີດກວ້າງດ້ານການທ່ອງທ່ຽວດ້ວຍຫຼາຍຮູບການ: ການທ່ ອງທ່ຽວດ້ານວັດທະນາທຳ (ການທ່ຽວຊົມ, ການທ່ອງທ່ຽວທາງສາດສະໜາ, ທ່ອງທ່ຽວທຳບຸນກຸສົນ, ການຄົ້ນຄວ້າ ກ່ຽວກັບຮີດຄອງປະເພນີ); ການມາພັກຜ່ອນ, ເຂົ້າຮ່ວມພິທີງານບຸນ ດ້ວຍຄວາມເອົາໃຈໃສ່. ໄດ້ຍົກລະດັບວິຊາການ, ລະດັບການຄຸ້ມຄອງ ແລະ ພາສາຕ່າງປະເທດ ໃຫ້ພະນັກງານນຳທ່ຽວ, ເອົາໃຈໃສ່ວຽກງານຕ້ອນຮັບ ແລະ ຊຸກຍູ້ນຳທ່ຽວ ເພື່ອແນໃສ່ການດຶງດູດແຂກທ່ອງທ່ຽວສາກົນໃຫ້ນັບມື້ນັບຫຼາຍຂຶ້ນ. ໄດ້ສ້າງແຜນກຳນົດລວມກ່ຽວກັບຕາໜ່າງດ້ານການທ່ອງທ່ຽວ. ສ້າງບັນດາຈຸດ, ສາຍທ່ອງທ່ຽວ ແລະ ກຸ່ມບໍລິສັດທ່ອງທ່ຽວ.
· ຜົນການຈັດຕັ້ງປະຕິບັດບັນດາຄາດໝາຍ:
· ດຶງດູດນັກທ່ອງທ່ຽວເຂົ້າມາທ່ຽວ ນະຄອນຫລວງວຽງຈັນ ໄດ້ 2.981.831 ເທື່ອຄົນ, ສະເລ່ຍປີລະ 1.490.915 ເທື່ອຄົນ, ທຽບໃສ່ແຜນການ 5 ປີ ວາງໄວ້ (ໃຫ້ໄດ້ 2.000.000 ເທື່ອຄົນ/ປີ) ຍັງຕໍ່າກວ່າຄາດໝາຍ 509.084 ເທື່ອຄົນ/ປີ.
· ລາຍຮັບຈາກການທ່ອງທ່ຽວ ປະມານ 323,85 ລ້ານໂດລາ, ສະເລ່ຍປີລະ 161.93 ລ້ານໂດລາ, ທຽບໃສ່ແຜນການວາງໄວ້ 200 ລ້ານໂດລາ/ປີ) ຍັງຕ່ຳກວ່າຄາດໝາຍ 38,08 ລ້ານໂດລາ.    
[bookmark: _Hlk67060396]2.	ການພັດທະນາດ້ານຖະແຫລງຂ່າວ, ວັດທະນະທຳ ແລະ ທ່ອງທ່ຽວ:
ໄດ້ເອົາໃຈໃສ່ການພັດທະນາດ້ານວັດທະນະທຳຕາມທິດທາງ ​ສ້າງວັດ​ທະ​ນະ​ທຳ ທີ່​ມີ​ລັກ​ສະ​ນະ​ຊາດ, ມະ​ຫາ​ຊົນ ແລະ ກ້າວ​ໜ້າ​ສີ​ວິ​ໄລ ສຸມໃສ່ວຽກງານສ້າງຊີວິດວັດທະນະທຳ ຢູ່ພື້ນຖານ, ຊຶ່ງເປັນວັດທະນະທໍາທີ່ມີມູນເຊື້ອ ແລະ ຄວາມສີວິໄລກ້າວໜ້າຂອງມວນມະນຸດ. ການຫຼຸດໂຕນກັນ ກ່ຽວກັບ ການໄດ້ຮັບການບໍລິການວັດທະນະທຳ ລະຫ່ວາງ ບັນດາເຂດພາຍໃນຕົວເມືອງ ແລະ ຊານ​ເມືອງ ໄດ້ຫຍັບມໍ່ເຂົ້າຫາກັນເທື່ອລະກ້າວ. ໄດ້ສູ້ຊົນສ້າງຄອບຄົວວັດທະນະທຳ, ​ເອົາ​ໃຈ​ໃສ່ສ້າງບ້ານວັດທະນະທຳ; ຊຸກຍູ້ຢ່າງແຂງແຮງການ ເຄື່ອນໄຫວທາງດ້ານສັງຄົມ ເພື່ອແນໃສ່ລະດົມກຳລັງແຮງຂອງສັງຄົມ ເຂົ້າຮ່ວມໃນພາລະກິດພັດທະນາ ຂະແໜງ ວັດທະນາທຳ. ເອົາໃຈໃສ່ກ່ຽວກັບວຽກງານບູລະນະ ປະ​ຕິ​ສັງ​ຂອນ ບັນດາຮ່ອງຮອຍປະຫວັດສາດ ແລະ ວັດທະນາທຳ ບັນດາປູນິຍະສະຖານ; ປົກປັກຮັກສາ ແລະ ເສີມ​ຂະ​ຫຍາຍນາງານບຸນປະເພນີຕ່າງໆ ທີ່ເປັນມູນເຊື້ອສືບແຕ່ບູຮານນາການ. ເອົາໃຈໃສ່ສ້າງລະບົບພື້ນຖານທາງດ້ານວັດຖຸ, ຫັນປ່ຽນອຸປະກອນ-ເຕັກນິກ ດ້ານຖະແຫລງຂ່າວ ແລະ ວັດທະນະ ທຳໃຫ້ທັນສະໄໝ ເຊັ່ນ: ສູນວັດທະນາທຳ, ສູນວາງສະແດງສິນຄ້າ, ຫ້ອງສະໝຸດ ຮັບໃຊ້ໃຫ້ແກ່ການ ເຄື່ອນໄຫວວິຊາສະເພາະແນໃສ່ ເພື່ອຍົກສູງດ້ານຄຸນນະພາບ ຂອງການເຄື່ອນໄຫວ ແລະ ຕອບສະໜອງໄດ້ຕາມຄວາມຮຽກ ຮ້ອງຕ້ອງການໃນການບໍລິການ ດ້ານວັດທະນະທຳ ໃຫ້ແກ່ປະຊາຊົນ.
ສຳເລັດການກໍ່ສ້າງ ສະຖານີໂທລະພາບ ນະຄອນຫລວງວຽງຈັນ ພ້ອມທັງປະກອບອຸປະກອນເຕັກນິກຕ່າງໆ;  ເອົາໃຈໃສ່ປັບປຸງ, ຄຸ້ມຄອງສະຖານີ ວິທະຍຸກະ​ຈາຍ​ສຽງ ທັງ 02 ແຫ່ງ ໃຫ້ເຂົ້າສູ່ລະບົບ ແລະ ຮັບປະກັນຄຸນະ ພາບ, ພ້ອມທັງໄດ້ປັບປຸງ, ຍົກລະດັບໃຫ້ແກ່ບັນດານັກຈັດລາຍການໃຫ້ມີຄວາມຮູ້-ຄວາມສາມາດຂຶ້ນເລື້ອຍໆ, ໄດ້ປັບປຸງ ແລະ ຍົກລະດັບວຽກງານການພິມ-ຈຳໜ່າຍ ຂອງສື່ໜັງສືພິມວຽງຈັນໃໝ່, ວຽງຈັນທຸລະກິດ-ສັງຄົມ ເພື່ອໃຫ້ຮັບໃຊ້ສັງຄົມຢ່າງທົ່ວເຖິງ ແລະ ມີຄຸນນະພາບສູງ.
· [bookmark: _Hlk67058690]ການຈັດຕັ້ງປະຕິບັດບັນດາຄາດໝາຍດ້ານຖະ​ແຫຼງ​ຂ່າວ, ວັດ​ທະ​ນະ​ທຳ ແລະ ທ່ອງ​ທ່ຽວ:
· [bookmark: _Hlk67058753]ຂະ​ຫຍາ​ຍການ​ກະຈາຍສຽງ​ ຂອງ​ສະຖານີ​ວິທະຍຸ​ກະຈາຍສຽງ ​​ໃຫ້​ໄດ້ 78,00%, ທຽບໃສ່ແຜນການທີ່ວາງໄວ້ (ກວມເອົາ 100%) ແມ່ນຫລຸດຄາດໝາຍ. ເນື່ອງ​ຈາກ​ເກີດ​ຟ້າ​ຜ່ານ​ເຄື່ອງ​ສົ່ງ​ສັນ​ຍານ ໃນ​ວັນ​ທີ 01 ມິ​ຖຸ​ນາ 2020, ຄາດ​ຄະ​ເນ​ວ່າ​ປີ 2020 ຈະ​ສາ​ມາດ​ກະ​ຈາຍ​ສຽງ​ກວມ​ໄດ້ 70- 80%.
· ສໍາເລັດໂຄງການ​ກໍ່ສ້າງ​ ສະຖານີ​ໂທລະພາບ ​ນະຄອນຫລວງ​ວຽງ​ຈັນ ໃນປີ 2017. 
· ສູ້​ຊົນ​ສ້າງ​ ຄອບຄົວ​ວັດທະນະ​ທໍາ ໄດ້ 86,63%, ທຽບໃສ່ແຜນການທີ່ວາງໄວ້ (​ໃຫ້​ໄດ້ 95%) ປະ​ຕິ​ບັດ​ໄດ້ 91,19% ​ແລະ ສ້າງ​ບ້ານ​ວັດທະນະ​ທໍາ​ ໄດ້ 95,04%, ທຽບໃສ່ແຜນການທີ່ວາງໄວ້ (ໃຫ້​ໄດ້ 90%) ປະຕິບັດປະ​ຕິ​ບັດ​ໄດ້ 105,60% ​ຂອງ​ບ້ານ ​ໃນ​ນະຄອນຫລວງ​ວຽງ​ຈັນ.
· ສູ້​ຊົນ​ລະດົມ​ການ​ສ້າງ​ ສວນສາທາລະນະຢູ່​ບັນດາ​ເມືອງ​ ໃຫ້​​ໄດ້​ເພີ່ມອີກ ​​ເມືອງ​ລະ​ແຫ່ງ ​ແລະ ສ້າງ​ສະ​ໂມ​ສອນ​ວັດທະນະ​ທໍາ​ເດັກຕາມ​ເມືອງ​ທີ່​ມີ​ເງື່ອນ​ໄຂ.
· [bookmark: _Hlk50971772]ດຶງດູດນັກທ່ອງທ່ຽວເຂົ້າມາທ່ຽວ ນະຄອນຫລວງວຽງຈັນ ສະເລ່ຍໄດ້ 1,697,915.40 ເທື່ອຄົນ/ປີ, ທຽບ ໃສ່ແຜນການທີ່ວາງໄວ້ (2.000.000 ເທື່ອຄົນ/ປີ). ສະ​ເລ່ຍລາຍ​ຮັບ ​ໄດ້ 145,615,248.60 ໂດ​ລາ/ປີ.

· ໂຄງການ ຫລື ວຽກງຈຸດ​ສຸມ:
1. ໂຄງການ ຍົກລະດັບວຽກງານຖະແຫລງຂ່າວ ແລະ ສື່ມວນຊົນ: ໄດ້ຈັດຕັ້ງຝຶກອົບຮົມ ດ້ານວິຊາການ ໃຫ້ມີຄວາມເຂັ້ມແຂງຂຶ້ນ,ຈັດກອງປະຊຸມແລກປຽນບົດຮຽນ ທັງພາຍໃນ ແລະ ຕ່າງປະເທດ, ສ້ອມແປງອຸປະກອນທີ່ເປ່ເພ ແລະ ປະກອບອຸປະກອນຮັບໃຊ້ໃໝ່ ທີ່ຈຳເປັນເຂົ້າ ເພື່ອຮັບປະກັນປະສິດທິພາບ ຂອງວຽກງານຖະແຫລງຂ່າວສື່ມວນຊົນ ​ໂດຍ​ໄດ້​ມີການຈັດຝຶກອົບຮົມ 01 ຄັ້ງ/ປີ. ລະ​ບົບ​ໂທ​ລະ​ໂຄ່ງ​ໄດ້​ຮັບ​ການ​ປັບ​ປຸງ ແລະ ເສີມ​ຂະ​ຫຍາຍ​ປະ​ກອບ​ສ່ວນ​ເຂົ້າ​ໃນ​ການ​ໂຄ​ສະ​ນາ, ປະ​ຊາ​ສຳ​ພັນ​ຮັບ​ໃຊ້​ງານ​ບຸນ​ສຳ​ຄັນ​ຕ່າງໆ ດ້ວຍ​ການ​ປະ​ສານ​ສົມ​ທົບ​ລະ​ຫວ່າງ​ສູນ​ກາງ ແລະ ທ້ອງ​ຖິ່ນ, ພ້ອມ​ທັງ​ໄດ້​ມີ​ການ​ຕິດ​ຕັ້ງ​ໂທ​ລະ​ໂຄ່ງ​ໃຫ້​ບ້ານ​ຕ່າງໆ ພາຍ​ໃນ ນະ​ຄອນຫຼວ​ງວຽງ​ຈັນ ຈຳ​ນວນ 23 ບ້ານ.
2. ໂຄງການ ຍົກລະດັບວຽກງານວັດທະນະທຳ: ໄດ້​ສົ່ງເສີມ ອະນຸລັກ ສືບຕໍ່ປົກປັກຮັກສາ   ແລະ ພັດທະນາວຽກງານວັດທະນະທຳ  ຕາມທິດທາງສຸມໃສສ້າງຊີວິດວັດທະນະທຳ ຢູ່ພື້ນຖານ  ໂດຍສະແດງໃຫ້ເຫັນສີສັນອັນເປັນເອກະລັກ ຂອງວັດທະນະທຳທີ່ເປັນມູນເຊື້ອຂອງຊາດ ໂດຍ​ໄດ້​ມີ​ການຈັດຝຶກອົບຮົມ 01 ຄັ້ງ/ປີ.
3. ໂຄງການ ອະນຸລັກມໍລະດົກ ທີ່ບໍ່ເປັນວັດຖຸ ແລະ ເປັນວັດຖຸ: ໄດ້​ມີກິດຈະກຳຫຼັກ ແມ່ນຈະໄດ້ລົງເກັບກຳຂໍ້ມູນຕາມບັນດາສະຖານທີ່ຮ່ອງຮອຍທາງດ້ານປະຫວັດສາດ ແລະ ວັດທະນະທຳ, ບັນດາທີວທັດປູນິຍະສະຖານຕ່າງໆ ໃນທົ່ວນະຄອນຫຼວງ ເພື່ອນຳມາຄົ້ນຄ້ວາ ວິໄຈ ແລະ ຂຶ້ນບັນຊີວັດ​ຖຸ​ພັນ ແລະ ສະ​ຖານ​ບູ​ຮານ​ຕ່າງໆ. ໄດ້​ສຳ​ເລັດ​ການ​ປະ​ຕິ​ສັງ​ຂອນ ພິ​ພິ​ທະ​ພັນ​ ຫໍ​ພະ​ແກ້ວ ຄັ້ງ​ທີ III ແລະ ພະ​ທາດຫຼວງ ຄັ້ງ​ທີ IV, ພ້ອມ​ທັງ​ໄດ້​ປັບ​ປຸງ​ຮ່ອງ​ລະ​ບາຍ​ນ້ຳ​ອ້ອມ​ຮອບ​ບໍ​ລິ​ເວນ ​ພິ​ພິ​ທະ​ພັນ​ພະ​ທາດຫຼວງ ແລະ ໄດ້​ຈັດ​ວາງ​ສະ​ແດງວັດ​ຖຸ​ພັນ-ຮູບ​ແຕ້ມ​ສີ​ນ້ຳ​ມັນ ພາຍ​ໃນ​ກົມ​ມະ​ລຽນ ພະ​ທາດຫຼວງ.
4. ໂຄງການ ສົ່ງເສີມສູນວັດທະນະທຳເດັກ: ແມ່ນ​ເປັນວຽກ​ງານໜຶ່ງທີ່ຈະສ້າງ ແລະ ເປັນການປູກຈິດສໍານຶກ ໃຫ້ແກ່ເຍົາວະຊົນຄົນລຸ້ນໃໝ່ ທີ່ເປັນໜໍ່ແໜງ, ຊັບພະຍາກອນມະນຸດທີ່ສຳຄັນຂອງຊາດ ໃນການອະນຸລັກ ແລະ ນຳໃຊ້ຫົວຄິດປະດິດສ້າງ, ສືບທອດວັດທະນະທຳ ປະເພນີອັນດີງາມຂອງຊາດໄວ້ໃຫ້ຍືນຍົງຄົງຕົວຕະຫຼອດໄປ ໂດຍໄດ້​ມີ​ການ​ຈັດ​ຝຶກ​ອົບ​ຮົມສອນຟ້ອນ ​ລຳວົງມາດຕະຖານລາວ 04 ຈັງຫວະໃຫ້ແກ່ ຂະແໜງການຢູ່ບັນດາເມືອງ ແລະ ບ້ານມີ 03 ໄລຍະ ມີຜູ້ເຂົ້າຮ່ວມ 646 ຄົນ,​ ຍິງ 384 ຄົນ, ໃຫ້​ແກ່ນັກ​ສຳມະນາກອນ ທີ່ເຂົ້າຮ່ວມຝຶກອົບຮົມວຽກງານນຳທ່ຽວລະດັບຊາດຢູ່ຂະແໜງທ່ອງທ່ຽວ ຈຳນວນ 04 ຄັ້ງ ມີຜູ້ເຂົ້າຮ່ວມ 240 ຄົນ ແລະ ໄດ້​ນຳ​ພາ​ສິ​ລະ​ປະ​ເຂົ້າ​ຮ່ວມ​ສະ​ແດງ ເພື່ອ​ຮັບ​ໃຊ້​ງານ​ວັນ​ສຳ​ຄັນ​ຕ່າງໆ ເຊັ່ນ: ກອງປະຊຸມຕົວແທນທູດຊາວໜຸ່ມ 05 ນະຄອນ ທີ່ ນະຄອນຫຼວງວຽງຈັນ ເປັນເຈົ້າພາບ, ງານສະເຫຼີມສະຫຼອງບຸນນະມັດສະການພະທາດຫຼວງ, ງານບຸນປະເພນີອອກພັນສາທ່າວັດຈັນ, ງານສະເຫຼີມສະຫຼອງວັນສົ່ງທ້າຍປີເກົ່າຕ້ອນຮັບປີໃໝ່, ວັນຍຶດອຳນາດ 23 ສິງຫາ ເປັນປະຈຳ ທຸກໆປີ....
5. ໂຄງການ ສົ່ງເສີມສິລະປະບັນດາເຜົ່າ: ໄດ້ຮັບການຊຸກຍູ້ສົ່ງເສີມ ດ້ວຍຮູບການຈັດງານປະກວດນາງສາວ ນະຄອນຫຼວງວຽງຈັນ, ນາງສາວຊົນເຜົ່າ, ທ້າວແບບ-ນາງແບບ ແລະ ເດັກນ້ອຍໜ້າຮັກ ​“ງານລາວຊຸບເປີໂມເດວ” (ໂດຍ​ໄດ້​ມີ​ການຈັດ​ ການ​ປະ​ກວດ 01 ຄັ້ງ​ຕໍ່​ປີ ສະ​ເລ່ຍ​​ຜູ້​ເຂົ້າ​ຮ່ວມ​ສະ​ໝັກ ທ້າວ​ແບບ-ນາງ​ແບບ ຈຳ​ນວນ 350 ຄົນ​ຕໍ່​ປີ ແລະ ຜູ້​ເຂົ້າ​ຮ່ວມ​ສະ​ໝັກ​ເດັກ​ນ້ອຍ ຈຳ​ນວນ 200 ຄົນ​ຕໍ່​ປີ ແລະ ໄດ້​ຄັດ​ເລືອກ​ເຂົ້າ​ຮອບ​ການ​ປະ​ກວດ​ຄັ້ງ​ລະ 20 ຄົນ​ຂອງ​ແຕ່​ລະ​ລຸ້ນ), ປະກວດການປະດິດຄິດແຕ່ງເພງຮ້ອງ-ຂັບລໍາ, ປະກວດນັກຮ້ອງສຽງດີ, ສົ່ງເສີມການອ່ານ, ການປະດິດຄິດແຕ່ງວິຈິດຕະກໍາຈັດງານວາງສະແດງວັດຖຸພັນ, ຮູບພາບ, ປະຕິສັງຂອນວັດຖຸບູຮານ ວັດວາອາຣາມ ແລະ ອື່ນໆ. ປະກອບສ່ວນປົກປັກຮັກສາເອກະລັກວັດທະນະທໍາຂອງຊາດ ຂອງເຜົ່າ ແລະ ສ້າງບັນຍາກາດເບີກບານມ່ວນຊື່ນ ໃນງານສະເຫຼີມສະຫຼອງວັນສຳຄັນຂອງຊາດ-ຂອງພັກ, ງານບຸນປະເພນີຕ່າງໆ. ໄດ້ມີການເຜີຍແຜ່ ແລະ ຈັດຕັ້ງປະຕິບັດ ບັນດານິຕິກໍາ ເຊັ່ນ: ກົດໝາຍມໍລະດົກ, ກົດໝາຍວ່າດ້ວຍການພິມຈໍາໜ່າຍ, ກົດໝາຍວ່າດ້ວຍສິລະປະການສະແດງ, ກົດໝາຍວ່າດ້ວຍປ້າຍ..... 
6. ໂຄງການ ຈັດງານມະຫະກໍາທ່ອງທ່ຽວ ຕິດພັບກັບເທດສະການຢູ່ເຂດບໍລິເວນແຄມຂອງ: ເປົ້າໝາຍແມ່ນ ເພື່ອດຶງດູດນັກທ່ອງທ່ຽວ ທັງພາຍໃນ ແລະ ຕ່າງປະເທດ ເຂົ້າມາທ່ຽວໃຫ້ນັບມື້ນັບຫຼາຍຂຶ້ນ. ກິດຈະກໍາທີ່ໄດ້ຈັດຕັ້ງປະຕິບັດ ແມ່ນ​ມີການໂຄສະນາເຜີຍແຜ່ວັດທະນະທຳ, ຮີດຄອງປະເພນີອັນດີງາມຂອງຊາດ, ເຜີຍແຜ່ຜົນສຳເລັດໃນການສ້າງສາພັດທະນາປະເທດຊາດ ໂດຍຖືເອົາການທ່ອງທ່ຽວເປັນພາຫະນະໃນການໂຄສະນາ, ເນັ້ນໃສ່ການສ້າງກິດຈະກຳໃນງານບຸນປະເພນີສຳຄັນຕ່າງໆ ຂອງຊາດ ເຊັ່ນ: ງານບຸນປີໃໝ່ລາວ ໄດ້ມີການຈັດງານປະຕິມະກຳຊາຍ, ຕິດພັນການສ້າງສວນປະດັບສວນພຶດສາພຶກໃຫ້ ໝາກ,​ ການແຂ່ງຂັນກິລາຫາດຊາຍ, ການຕົບພະທາດຊາຍ ແລະ ກິດຈະກຳສ້າງຄວາມບັນເທິງຕ່າງໆ ເຊັ່ນ: ກິດຈະກໍາຣາຕີວຽງຈັນ ແລະ ກິດຈະກໍາໃໝ່ຈຳນວນໜື່ງ....
7. ໂຄງການ ຍົກລະດັບວຽກງານການທ່ອງທ່ຽວ:  ກິດຈະກຳທີ່ໄດ້ຈັດຕັ້ງປະຕິບັດ ​ແມ່ນເລັ່ງໃສ່ຍົກລະດັບທາງດ້ານວິຊາການ, ການຄຸ້ມຄອງການທ່ອງທ່ຽວ ແລະ ຄວາມຮູ້ທາງດ້ານພາສາຕ່າງປະເທດ ໃຫ້ແກ່ພະນັກງານນຳທ່ຽວ ໂດຍ​ໄດ້​ມີ​ການ​ຈັດ​ຝຶກ​ອົບ​ຮົມ ພະນັກງານນຳທ່ຽວລະດັບຊາດ ຄັ້ງ​ທີ 7 ແລະ 8 ໃຫ້ບໍລິສັດທ່ອງທ່ຽວ ມີຜູ້ເຂົ້າຮ່ວມທັງໝົດ 163 ຄົນ, ເປັນຍິງ 122 ຄົນ, ພະນັກງານນຳທ່ຽວພຶ້ນທີ ຄັ້ງ​ທີ 2 ແລະ 3 ມີຜູ້ເຂົ້າຮ່ວມ 46 ຄົນ, ເປັນຍິງ 31 ຄົນ, ພະນັກງານບໍລິການອາຫານ ແລະ ເຄື່ອງດື່ມ ຄັ້ງທີ 25 ແລະ 26 ມີຜູ້ເຂົ້າຮ່ວມ ທັງໝົດ 92 ຄົນ, ເປັນຍິງ 58 ຄົນ. ​ໄດ້ຮັບການຊຸກຍູ້ສົ່ງເສີມ ແລະ ຂະຫຍາຍຕົວຢ່າງແຂງແຮງ  ປະກອບສ່ວນສ້າງລາຍຮັບໃຫ້ງົບປະມານ, ສັງຄົມ ແລະ ແກ້ໄຂວຽກເຮັດງານທໍາ. ໃນ 5 ປີຜ່ານມາ: ມີນັກທ່ອງທ່ຽວ ທັງພາຍໃນ ແລະ ຕ່າງປະເທດ ເຂົ້າມາຢ້ຽມຢາມ ແລະ ທ່ອງທ່ຽວ ຢູ່ນະຄອນຫຼວງວຽງຈັນ ເປັນຈໍານວນເຖິງ 10 ລ້ານກວ່າເທື່ອຄົນ ທົ່ວນະຄອນຫຼວງວຽງຈັນ, ມີຫົວໜ່ວຍທຸລະກິດ ການທ່ອງທ່ຽວ 302 ບໍລິສັດ, ໂຮງແຮມ 242 ແຫ່ງ, ລີສອດ 26 ແຫ່ງ, ເຮືອນພັກ 198 ແຫ່ງອາພາດເມັນ 25 ແຫ່ງ, ຮ້ານອາຫານ 108 ແຫ່ງ, ສະຖານທີ່ທ່ອງທ່ຽວ 40 ແຫ່ງ, ຮ້ານບັນເທີງ-ຄາຣາໂອເກະ 41 ແຫ່ງ, ໄດ້ສ້າງສິ່ງໂຄສະນາ ການທ່ອງທ່ຽວຜ່ານສື່ຕ່າງໆ ເຊັ່ນ: ສື່ສິງພິມ (ແຜນທີ່ທ່ອງທ່ຽວ, ປື້ມແນະນໍາການທ່ອງທ່ຽວ, ບົດລາຍງານສະຖິຕິ ການທ່ອງທ່ຽວ ຂອງນະຄອນຫຼວງວຽງຈັນ), ສ້າງ ແລະ ປັບປຸງເວັບໄຊ ຂອງຂະແໜງທ່ອງທ່ຽວ (Vientiane Capitaltourism.gov.la).
8. ໂຄງ​ການ ສົ່ງ​ເສີມ​ການ​ອ່ານ​ຂອງ​ ຫໍ​ສະ​ໝຸດ ນະ​ຄອນຫຼວງວຽງ​ຈັນ: ເປົ້າ​ໝາຍ​ຂອງ​ການ​ຈັດ​ຕັ້​ງ​ປະ​ຕິ​ບັດ ແມ່ນ​ເລັ່ງ​ໃສ່​ກິດ​ຈະ​ກຳ​ສົ່ງ​ເສີມ​ການ​ອ່ານ ທັງ​ພາຍ​ໃນ ແລະ ນອກ​ສະ​ຖານ​ທີ່ ໂດຍ​ສ​ະ​ເພາະ ແມ່ນ​ຢູ່​ໂຮງ​ຮຽນ​ປະ​ຖົມ​ທີ່​ຢູ່​ເຂດ​ຫ່າ​ງ​ໄກ​ສອກຫຼີກ​ ພາຍໃນ​ນະ​ຄອນ​ຫຼວງວຽງ​ຈັນ. ນອກ​ຈາກ​ນັ້ນ, ຍັງ​ເນັ້ນ​ໃສ່​ສົ່ງ​ເສີມ​ການ​ອ່ານໃຫ້​ ພະ​ນັກ​ງານ, ລັດ​ຖະ​ກອນ, ທະ​ຫານ, ຕຳ​ຫຼວດ, ປະ​ຊາ​ຊົນ​ທົ່ວ​ໄປ, ນັກ​ຮຽນ, ນັກ​ສຶກ​ສາຕະ​ຫຼອດ​ເຖິງນັກ​ຮຽນ​ຮູ້ ​ປັນ​ຍາ​ຊົນ​ຕ່າງໆ ໃຫ້ມີ​ຄວາມ​ຮູ້, ຄວາມ​ເຂົ້າ​ໃຈ ແລະ ຮັກ​ການ​ອ່ານ​ເພີ່ມ​ຂຶ້ນ ເພື່ອ​ສ້າງ​​ຄວາມ​ຮູ້ໃໝ່ໆ ຄວາມ​ສາ​ມາດ​ທາງ​ດ້ານ​ສະ​ຕິ​ປັນ​ຍາ​ໃຫ້ເພີ່ມ​ຂຶ້ນ​ເລື້ອຍ​ໆ. ໄດ້​ເອົາ​ໃຈ​ໃສ່​ເປີດ​ບໍລິການ ​ໃຫ້​ຜູ້​ເຂົ້າຊົມ​ ຫໍສະໝຸດ​ນະຄອນຫຼວງ ​ແຕ່​ວັນ​ຈັນ ​ເຖິງ ວັນ​ສຸກ (​ແຕ່​ເວລາ 9:00​ໂມງ ​ເຖິງ 18:00​ໂມງ) ​ແລະ ພິເສດວັນ​ເສົາ ​ແຕ່​ເວລາ 08:​30 ​ໂມງ ​ເຖິງ 12:00​ ໂມງ ຢ່າງ​ເປັນ​ປົກກະຕິ. ​ເຊິ່ງປະຕິບັດ​ວຽກງານ​ແຕ່​ລະ​ດ້ານ​ໄດ້ ດັ່ງ​ນີ້:
· ຜູ້ຊົມໃຊ້ບໍລິການອ່ານປຶ້ມທັງໝົດ  ຈຳນວນ		50,040 ເທື່ອຄົນ
· ໄດ້ເຮັດບັດສະມາຊິກ		 ຈໍານວນ	    340 ຄົນ
· ຜູ້ຢືມປຶ້ມອອກທັງໝົດ		 ຈໍານວນ	 1,719 ເທື່ອຄົນ
· ປຶ້ມທີ່ຖືກຢືມອອກທັງໝົດ	 ຈໍານວນ	 6,613 ຫົວ
ໄດ້ຈັດກິດຈະກຳການອ່ານນອກສະຖານທີ່ ຈຳນວນ 20 ຄັ້ງ, ມີນ້ອງນັກຮຽນເຂົ້າຮ່ວມທັງໝົດ 2,811 ເທື່ອຄົນ, ເປັນຍິງ 1,322 ເທື່ອຄົນ, ຈັດກິດຈະກໍາຕ້ອນຮັບ ວັນເດັກນ້ອຍສາກົນ ແລະ ວັນປູກຕົ້ນໄມ້ ແຫ່ງຊາດ ຈຳນວນ 26 ຄັ້ງ, ມີຜູ້ເຂົ້າຮ່ວມທັງໝົດ ຈຳນວນ 436 ຄົນ, ເປັນຍິງ 93 ຄົນ ແລະ ໄດ້ມີຝຶກອົບຮົມວຽກງານຫໍສະໝຸດ ຢູ່​ພາຍ​ໃນ​ປະ​ເທດ​ທັງ​ໝົດ ຈຳນວນ 06 ຄັ້ງ, ມີຜູ້ເຂົ້າຮ່ວມ ຈຳນວນ 29 ເທື່ອຄົນ,​ ເປັນຍິງ 09 ເທື່ອຄົນ.

II. ດ້ານດີ ແລະ ດ້ານອ່ອນຂໍ້ຄົງຄ້າງ:
1. ດ້ານດີ:
· ຍ້ອນມີການຊີ້ນຳໆ ພາຢ່າງໃກ້ຊິດ ຈາກຄະນະປະຈຳພັກ ນະຄອນຫຼວງວຽງຈັນ, ມີຄວາມພະຍາຍາມສູ້ຊົນ, ບຸກບືນຜ່ານຜ່າຄວາມຫຍຸ້ງຍາກນາໆ ປະການໃນການຈັດຕັ້ງປະຕິບັດແນວທາງນະໂຍບາຍ, ແຜນພັດທະນາເສດຖະກິດ-ສັງຄົມ ເວົ້າລວມ, ເວົ້າສະເພາະ ແມ່ນແຜນພັດທະນາ ເສດຖະກິດ-ສັງຄົມ ຂອງຖະແຫຼງຂ່າວ, ວັດທະນະທໍາ ແລະ ທ່ອງທ່ຽວ ໄດ້ວາງອອກ, ເຮັດໃຫ້ແຜນການດັ່ງກ່າວບັນລຸຄາດໝາຍໄປດ້ວຍດີ.

· ຍ້ອນສະມາຊິກພັກ-ພະນັກງານ ໃນພະແນກຖະແຫຼງຂ່າວ, ວັດທະນະທໍາ ແລະ ທ່ອງທ່ຽວ ນະຄອນ ຫຼວງວຽງຈັນ ມີຄວາມຫ້າວຫັນປະຕິບັດໜ້າທີ່ຂອງຕົນດ້ວຍຄວາມຮັບຜິດຊອບສູງ. ພ້ອມນັ້ນກໍໄດ້ຈັດຕັ້ງປະຕິບັດຄຳຂວັນ 6 ສ ແລະ ການສ້າງຂະບວນການຮັກຊາດ ແລະ ພັດທະນາຢ່າງຕັ້ງໜ້າ.

· ຍ້ອນການປະສານສົມທົບລະຫວ່າງພະແນກ ກັບ ບັນດາພະແນກການຕ່າງໆ ທີ່ກ່ຽວຂ້ອງ ນັບທັງສາຍຕັ້ງ ແລະ ສາຍຂວາງກໍໄດ້ປະສານກົມກຽວໄດ້ເປັນຢ່າງດີ ແລະ ປົກກະຕິ.


2. ດ້ານອ່ອນຂໍ້ຄົງຄ້າງ:
· ຄວາມຮັບຮູ້, ຄວາມເຂົ້າໃຈ  ຂອງຄະນະພັກ, ສະມາຊິກພັກ,  ພະນັກງານຈຳນວນໜຶ່ງ ຕໍ່ແນວທາງຂອງພັກ, ນະໂຍບາຍ ແລະ ກົດໝາຍຂອງລັດ ບໍ່ທັນເລິກເຊິ່ງ, ການບຸກທະລຸທາງດ້ານແນວຄິດ, ຈິນຕະນາ ການຍັງບໍ່ທັນມີການປ່ຽນແປງຢ່າງຈະແຈ້ງ, ແນວຄິດຄອງເດີມ, ເອື່ອຍອີງ, ສົມທຽບຊັ່ງຊາ, ລໍຖ້າແຕ່ຄໍາສັ່ງຂັ້ນເທີງ. ການປັບປຸງການຈັດຕັ້ງຕາມພາລະບົດບາດ ແລະ ການກຳນົດຕຳແໜ່ງງານໃໝ່ຊັກຊ້າ, ຈຳ ນວນເພີ່ມຂຶ້ນ, ແຕ່ກົງກັນຂ້າມ ຈໍານວນພະນັກງານ ພັດບໍ່ພໍຕາມຄວາມຕ້ອງການຂອງຕໍາແໜ່ງງານ. ການສ້າງບຸກຄະລາກອນສືບທອດບໍ່ທັນກັບຄວາມຕ້ອງການຂອງການພັດທະນາ, ການຊັບຊ້ອນພະນັກງານຍັງບໍ່ທັນໄປຕາມຕຳແໜ່ງງານທີ່ໄດ້ກຳນົດໄວ້.

· ຄຸນ​ນະພາ​ບ ​ແລະ ປະສິດທິຜົນຂອງວຽກງານ ຖະແຫຼງຂ່າວ, ວັດທະນະທໍາ ແລະ ທ່ອງທ່ຽວ ນະຄອນ ຫຼວງວຽງຈັນ ບໍ່ທັນພົ້ນເດັ່ນພໍເທົ່າໃດ, ການຫັນເປັນທັນສະໄໝພາຍໃນພະແນກຍັງຊັກຊ້າ.

· ດ້ານເນື້ອຫາສາລະ ແລະ ຮູບການຂອງສື່ມວນຊົນບາງຄັ້ງຄາວ ຍັງບໍ່ທັນສາມາດຕອບສະໜອງໄດ້ກັບຄວາມຮຽກຮ້ອງຕ້ອງການ ຂອງໜ້າທີ່ການງານໃນໄລຍະໃໝ່, ບໍ່ທັນດຶງດູດຄວາມສົນໃຈຂອງຜູ້ອ່ານ, ຜູ້ຟັງ ແລະ ຜູ້ຊົມເທົ່າທີ່ຄວນ. ການເປັນເຈົ້າການ ແລະ ສະດຸ້ງໄວໃນການຕໍ່ຖ້ອຍທໍານອງໂຄສະນາບິດເບືອນ, ໃສ່ຮ້າຍປ້າຍສີ ຂອງອິດທິກໍາລັງປໍລະປັກ ແລະ ກຸ່ມຄົນບໍ່ດີ ຍັງບໍ່ທັນແຫຼມຄົມ, ບໍ່​ວ່ອງ​ໄວ, ທັນ​ການ. ການອອກຂ່າວກ່ຽວກັບຕົວແບບ, ວຽກດີຄົນເດັ່ນ ເພື່ອຊຸກຍູ້ສົ່ງເສີມບໍ່ທັນມີຫຼາຍ.

· ການຈັດ​ຕັ້ງ​ປະຕິບັດ​ ກົດໝາຍ ​ແລະ ນິຕິ​ກໍາ ​ກ່ຽວ​ກັບ ​ການ​ຄຸ້ມ​ຄອງ​ວັດທະນະ​ທໍາ ຍັງ​ບໍ່​ທັນ​​ເດັດຂາດ, ​ເຂັ້ມ​ງວດ ເຊັ່ນ: ການ​ດໍາລົງ​ຊີວິດ​ວັດທະນະທໍາແບບຊອດກະຈາ, ຫຼີ້ນກິນຟູ່ມເຟືອຍ, ການເຊື່ອຖືງົມງວາຍ ມີທ່າອ່ຽງເພີ່ມຂື້ນການປົກ​ປັກ​ຮັກສາມໍລະດົກ ​ທາງ​ດ້ານ​ວັດທະນະ​ທໍາ, ຮີດຄອງປະເພນີອັນດີງາມຂອງຊາດ, ຂອງເຜົ່າ ມີບາງດ້ານຜິດພ້ຽນ ແລະ ບໍ່ໄດ້ຮັບການຊຸກຍູ້ສົ່ງເສີມເທົ່າທີ່ຄວນ​. 

· ການພັດທະນາ, ການໂຄສະນາ, ການຄຸ້ມຄອງ ວຽກງານທ່ອງທ່ຽວ ບໍ່ທັນເຮັດໄດ້ດີເທົ່າທີ່ຄວນເປັນ ຕົ້ນ: ການປະຕິບັດໂຄງການຮຽກການລົງທຶນບໍ່ໄດ້ຕາມແຜນ, ການໂຄສະນາດຶງດູດການທ່ອງທ່ຽວ ຍັງບໍ່ທັນມີຫຼາຍຮູບຫຼາຍສີ ບໍ່ທັນກວ້າງຂວາງ, ບໍ່ທັນຈູງໃຈ ຈຶ່ງເຮັດໃຫ້ການປະຕິບັດບໍ່ໄດ້ຕາມແຜນການ. ການຄຸ້ມຄອງຕໍ່ກັບຫົວໜ່ວຍຜູ້ປະກອບການທຸລະກິດ ດ້ານການທ່ອງທ່ຽວ ບໍ່ທັນເຂັ້ມງວດເດັດຂາດ ເຮັດໃຫ້ເກີດປະກົດຫຍໍ້ທໍ້ ເປັນຕົ້ນໃນຂົງເຂດການບໍລິການ ການບັນເທິງ, ຮ້ານອາຫານ, ຮ້ານກິນດື່ມ.



[bookmark: _Hlk67059927]ພາກທີ II
ແຜນພັດທະນາ ເສດຖະກິດ-ສັງຄົມ 5 ປີ ຄັ້ງທີ IX (2021-2025) 
ຂອງຖະ​ແຫຼງ​ຂ່າວ, ວັດ​ທະ​ນະ​ທຳ ແລະ ທ່ອງ​ທ່ຽວ ນະຄອນຫລວງວຽງຈັນ

1. [bookmark: _Toc31876784]ທິດທາງ (ວິໄສທັດ) ວຽກງານຖະແຫຼງຂ່າວ-ວັດທະນະທໍາ ແລະ ທ່ອງທ່ຽວ: 
· ພັດທະນາວຽກງານຖະແຫຼງຂ່າວ ໃຫ້ມີຄຸນນະພາບຢ່າງຮອບດ້ານ, ປັບປຸງການບໍລິການດ້ານສື່ມວນຊົນໃຫ້ມີຄວາມຫຼາກຫຼາຍ, ທັນສະໄໝ, ສາມາດເຂົ້າເຖິງແຫຼ່ງຂໍ້ມູນຂ່າວໄດ້ທຸກທີ, ທຸກເວລາ, ຮັບປະກັນຄວາມຊັດເຈນ, ຄວາມວ່ອງໄວ, ດຶງດູດໃຈຜູ້ບໍລິໂພກ ຂອງສື່ມວນຊົນ ແລະ ກຸ້ມຕົນເອງທາງດ້ານງົບປະມານ (ຫັນສູ່ທຸລະກິດ). 

· ອະນຸລັກ, ປົກປັກຮັກສາ, ຟື້ນຟູ ແລະ ເສີມຂະຫຍາຍມູນເຊື້ອ ຄຸນຄ່າມໍລະດົກວັດທະນະທໍາ ອັນດີງາມຂອງຊາດໃຫ້ມີຄວາມຍື່ນຍົງ; ພັດທະນາຜະລິດຕະພັນວັດທະນະທໍາ ໃຫ້ມີຄວາມຫຼາກຫຼາຍປະກອບສ່ວນເຂົ້າໃນການພັດທະນາ ເສດຖະກິດ-ສັງຄົມ. ຂະຫຍາຍວັດທະນະທໍາ ທີ່ບັນຈຸຄຸນຄ່າລັກສະນະຊາດ, ມະ ຫາຊົນ ແລະ ກ້າວໜ້າ; ສົ່ງເສີມການສ້າງ ຄອບຄົວວັດທະນະທໍາໃໝ່, ຄອບຄົວຜາສຸກ, ຈໍາກັດການຢ່າຮ້າງ ແລະ ໄພສັງຄົມໃນເກນຕໍ່າ; ສົ່ງເສີມການສ້າງຄົນເມືອງຫຼວງມີແບບແຜນດຳລົງຊີວິດທີ່ສີວິໄລ, ມີວິ ທະຍາສາດ, ສະຫງວນຮັກການອອກແຮງງານ, ຮັກຊາດ, ຮັກຄວາມເປັນທໍາ, ເຄົາລົບນັບຖືຮູ້ບຸນຄຸນພໍ່ແມ່ພັກ-ລັດ, ຜູ້ນໍາ, ວິລະຊົນແຫ່ງຊາດ ແລະ ມີລະບຽບວິໄນນັບຖືກົດໝາຍບ້ານເມືອງ. 

· [bookmark: _Toc31876785]ພັດທະນາ ແລະ ສົ່ງເສີມການທ່ອງທ່ຽວ ໃຫ້ກາຍເປັນອຸດສາຫະກໍາທັນສະໄໝ, ຄົບວົງຈອນ ແລະ ເປັນຂະແໜງເສດຖະກິດທີ່ສຳຄັນຂອງນະຄອນຫຼວງວຽງຈັນ.

2.  ຍຸດທະສາດໃນຊຸມປີຕໍ່ໜ້າ:
· ພັດທະນາສື່ມວນຊົນ ຂອງນະຄອນຫຼວງວຽງຈັນ ໃຫ້ມີຄຸນນະພາບ, ທັນສະໄໝ, ວ່ອງໄວ, ຊັດເຈນ, ເປັນ ແຫຼ່ງສະໜອງຂໍ້ມູນຂ່າວສານ ແລະ ໃຫ້ສາລະຄວາມຮູ້ຢ່າງຮອບດ້ານໃຫ້ແກ່ຜູ້ບໍລິໂພກ. ສ້າງຄວາມເຂັ້ມ ແຂງ ແລະ ຫັນໄປສູ່ກຸ້ມຕົນເອງດ້ານງົບປະມານໃນລະດັບທີ່ແນ່ນອນ. ຂະຫຍາຍຂອບເຂດການພົວພັນເຊື່ອມໂຍງກັບເວທີສື່ມວນຊົນຂອງນະຄອນບັນດາປະເທດອາຊຽນ ໃຫ້ນັບມື້ນັບກວ້າງຂວາງ. ຮັບປະກັນຄວາມປອດໄພ ແລະ ສະຖຽນລະພາບທາງດ້ານຂໍ້ມູນຂ່າວສານ, ຊຸກຍູ້ສົ່ງເສີມບຸກຄະລາກອນໜຸ່ມທີ່ມີຄຸນທາດການເມືອງໜັກແໜ້ນ ແລະ ມີວຸດທິສື່ສານມວນຊົນທີ່ກ້າວໜ້າ ສົມຄູ່ກັບຍຸກສະໄໝ.

· ສືບຕໍ່ອະນຸລັກ, ປົກປັກຮັກສາ,  ຟື້ນຟູ, ເສີມຂະຫຍາຍມູນເຊື້ອ ແລະ ຄຸນຄ່າມໍລະດົກວັດທະນະທໍາອັນດີ ງາມຂອງຊາດ, ຂອງເຜົ່າ ໃຫ້ມີຄວາມຍືນຍົງ, ພັດທະນາອະລິຍະທໍາທາງດ້ານວັດຖຸ ແລະ ຈິດໃຈຂອງສັງຄົມ, ພ້ອມທັງຮັບເອົາຄຸນຄ່າວັດທະນະທໍາທີ່ກ້າວໜ້າ ຂອງມວນມະນຸດຢ່າງມີການເລືອກເຟັ້ນ ແລະ ສອດຄ່ອງກັບຍຸກສະໄໝ ສາມາດເຊື່ອມໂຍງກັບພາກພື້ນ, ສະກັດກັ້ນສິ່ງຫຍໍ້ທໍ້ທາງດ້ານວັດທະນະທໍາທີ່ເປັນໄພຕໍ່ສັງຄົມ. ປັບປຸງ ແລະ ພັດທະນາຜະລິດ ຕະພັນວັດທະນະທໍາ ໃຫ້ມີຄວາມຫຼາກຫຼາຍເພີ່ມຂື້ນ ແລະ ມີຄຸນຄ່າສູງ, ກ້າວໄປເຖິງການຫັນເປັນອຸດສາຫະກໍາໃນອະນາຄົດ, ປະກອບຢ່າງຕັ້ງໜ້າເຂົ້າໃນການພັດທະນາ ເສດຖະກິດ-ສັງຄົມ ຂອງນະຄອນຫຼວງວຽງຈັນ ຢ່າງຍືນຍົງ.

· ພັດທະນາການທ່ອງທ່ຽວ ໃຫ້ມີຄວາມຍື່ນຍົງຕາມທິດສົ່ງເສີມການທ່ອງທ່ຽວທໍາມະຊາດ, ວັດທະນະທໍາ ແລະ ປະຫວັດສາດ ເຮັດໃຫ້ນະຄອນຫຼວງວຽງຈັນ ກາຍເປັນຈຸດໝາຍປາຍທາງການທ່ອງທ່ຽວ ຂອງນັກທ່ອງທ່ຽວ ທັງພາຍໃນ ແລະ ຕ່າງປະເທດ, ເປັນພື້ນຖານໃນການເຊື່ອມຕົວເຂົ້າກັບການທ່ອງທ່ຽວໃນລະດັບພາກພື້ນ. ພັດທະນາ ແລະ ສົ່ງເສີມການທ່ອງທ່ຽວ ໃຫ້ກາຍເປັນອຸດສາຫະກໍາ ແລະ ເປັນຂະແໜງເສດຖະກິດທີ່ສຳຄັນ, ເຮັດໃຫ້ປະຊາຊົນຊາວນະຄອນຫຼວງວຽງຈັນ ມີວຽກເຮັດງານທໍາ ແລະ ຫຼຸດພົ້ນຈາກສະຖານະພາບດ້ອຍພັດທະະນາ. 

· ພັດທະນາລະບົບການຄຸ້ມຄອງບໍລິຫານ, ປັບປຸງກົງຈັກການຈັດຕັ້ງ ແຕ່ຂັ້ນນະຄອນຫຼວງຮອດເມືອງ ໃຫ້ເຂັ້ມແຂງ, ກະທັດຮັດ, ມີຄຸນນະພາບ ແລະ ທັນສະໄໝ. ສຶກສາຄົ້ນຄວ້າວາງແຜນ ແລະ ຈັດຕັ້ງປະຕິບັດ ແຜນພັດທະ ນາວຽກງານຖະແຫຼງຂ່າວ, ວັດທະນະທໍາ ແລະ ທ່ອງທ່ຽວ ຢ່າງມີຈຸດສຸມ ແລະ ສອດຄ່ອງກັບສະພາບຄວາມເປັນຈິງຂອງນະຄອນຫຼວງວຽງຈັນ.
3. [bookmark: _Toc31876796] ຄາດໝາຍພັດທະນາວຽກງານ ຖະແຫຼງຂ່າວ, ວັດທະນະທຳ ແລະ ທ່ອງທ່ຽວ:
· ວຽກງານຖະແຫຼງຂ່າວ:
1. ສູ້ຊົນພັດທະນາບຸກຄະລາກອນສື່ມວນຊົນ ໃຫ້ມີຄວາມຮູ້ທາງດ້ານການເມືອງ, ກົດໝາຍ, ມີຄວາມສາມາດທາງດ້ານວິຊາການ ເພື່ອຮອງຮັບການພັດທະນາ ວຽກງານຖະແຫຼງຂ່າວ ໃນໄລຍະໃໝ່. ດ້ວຍຮູບການຈັດຝຶກອົບຮົມຍົກລະດັບພະນັກງານໃຫ້ໄດ້ 01 ຄັ້ງ/ປີ.
2. ສູ້ຊົນປັບປຸງ ແລະ ປ່ຽນຖ່າຍລະບົບເຕັກນິກໃຫ້ທັນສະໄໝຈາກລະບົບອານາລັອກໄປສູ່ລະບົບດີຈິຕອນ ແລະ ສາມາດເຊື່ອມໂຍ່ງກັບພາກພື້ນ.
3. ປັບປູງ ແລະ ບູລະນະພື້ນຖານ ວັດຖຸ-ເຕັກນິກ, ຮັບປະກັນ ເນື້ອໃນ-ແຫຼມຄົມ, ມີຫຼາຍຮູບຫຼາຍສີ ແກ່ການເຄື່ອນໄຫວຂອງສື່ ໃຫ້ສາມາດຄວບຄຸມພື້ນທີ່ຂອງນະຄອນຫຼວງວຽງຈັນ. 
· ວຽກງານວັດທະນະທໍາ:
1. ສ້າງສັງຄົມເມືອງຫຼວງໃຫ້ເປັນສັງຄົມສາມັກຄີປອງດອງ, ສ້າງສຸມຊົນສະຫງົບສຸກ, ຂະຫຍາຍວັດທະນະທໍາທີ່ບັນຈຸຄຸນຄ່າລັກສະນະຊາດ, ມະຫາຊົນ ແລະ ກ້າວໜ້າ.
2. ສືບຕໍ່ຍູ້ແຮງຂະບວນການສ້າງ ຄອບຄົວວັດທະນະທໍາໃຫ້ໄດ້ 95%, ສ້າງບ້ານວັດທະນະທໍາ 100%; ຂະບວນການສິລະປະວັນນະຄະດີມວນຊົນ, ປົກປັກຮັກສາ ແລະ ເສີມຂະຫຍາຍຮີດຄອງປະເພນີວັດທະນະທໍາອັນດີງາມຂອງຊາດ, ຂອງເຜົ່າ, ການປະຕິສັງຂອນ ວັດຖຸບູຮານ-ວັດວາອາຣາມ ດ້ວຍຫຼາຍຮູບຫຼາຍສີ ຕິດພັນກັບການຈັດຕັ້ງປະຕິບັດ ກົດໝາຍ ແລະ ນິຕິກໍາລຸ່ມກົດໝາຍ ໃນຂົງເຂດວັດທະນະທໍາໃຫ້ເຂັ້ມງວດກວ່າເກົ່າ.
3. ສູ້ຊົນຂື້ນທະບຽນ ສວນວັດທະນະທໍາຊຽງຄວນ, ນໍ້າສ້າງເຫວີຍ-ພະເຈົ້າອົງຕື້ ວັດໂພນໄຊ, ພະທາດຖິ່ນຊ້ອຍ ຂື້ນເປັນມໍລະດົກແຫ່ງຊາດລະດັບທ້ອງຖິ່ນ.
4. ຊຸກຍູ້ສົ່ງເສີມໃຫ້ແຕ່ລະເມືອງ ສ້າງກິດຈະກໍາທາງດ້ານວັດທະນະທໍາ ຕິດພັນກັບການທ່ອງທ່ຽວໃຫ້ໄດ້ 01 ເມືອງ 01 ກິດຈະກໍາ.
5. ເພີ່ມທະວີໂຄສະນາເຜີຍແຜ່, ຕິດຕາມກວດກາຊຸກຍູ້ການຈັດຕັ້ງປະຕິບັດ ກົດໝາຍ ແລະ ນິຕິກໍາລຸ່ມ ກົດໝາຍເປັນຕົ້ນ ແມ່ນຂໍ້ຕົກລົງເຈົ້າຄອງ ວ່າດ້ວຍການຄວບຄຸມສຽງເນື່ອງນັນ ຢູ່ໃນນະຄອນຫຼວງວຽງຈັນ ໂດຍເນັ້ນໃສ່ຫົວໜ່ວຍທຸລະກິດບັນເທີງ, ຮ້ານອາຫານ ແລະ ພໍ່ແມ່ປະຊາຊົນ ທົ່ວນະຄອນຫຼວງວຽງຈັນ. ກວດກາ, ຄຸ້ມຄອງເນື້ອໃນ, ປະສານສົມທົບບັນດາພາກສ່ວນທີ່ກ່ຽວຂ້ອງໃນການຕິດປ້າຍໂຄສະນາຕ່າງໆໃຫ້ເຂົ້າສູ່ລະບຽບ.
6. ສູ້ຊົນສ້າງຜະລິດຕະພັນວັດທະນະທຳ ໃຫ້ມີຄຸນນະພາບ, ອຸດົມສົມບູນລາກຫລາຍສີສັນ, ສ້າງເຄືອຄ່າຍລະບົບຖານຂໍ້ມູນ ການບໍລິການ ແລະ ການຊົມໃຊ້ທັງພາຍໃນ ແລະ ຕ່າງປະເທດ ໃຫ້ກາຍເປັນອຸດສະຫະກຳ ແລະ ທັນສະໄໝ.
·  ວຽກງານທ່ອງທ່ຽວ:
1. ສຸມໃສ່ປັບປຸງການບໍລິການ  ແລະ  ການຄຸ້ມຄອງທຸລະກິດການທ່ອງທ່ຽວ  ໃຫ້ເຂົ້າສູ່ລະບຽບກົດໝາຍ  ແລະ  ຫັນໄປສູ່ທັນສະໄໝໄດ້ມາດຖານເອອີຊີ.
2. ສົ່ງເສີມ ແລະ ຮຽກການລົງທຶນ ພັດທະນາການທ່ອງທ່ຽວ ທຳມະຊາດ ໃຫ້ບັນລຸ 5 ໂຄງການ  (ໃນ 12 ໂຄງການ) ຕິດພັນກັບແຫຼ່ງທ່ອງທ່ຽວເສດຖະກິດໃໝ່ ເຊັ່ນ: ພູເຂົາຄວາຍ-ນໍ້າງື່ມ, ພູພະນັງ-ຫ້ວຍຊອນ-ຫ້ວຍສົ້ວ, ໜອງແປນ, ບຶງທາດຫຼວງ ແລະ ດອນກາງຂອງ-ປາກຕອນ..... ເພື່ອດຶງດູດນັກທ່ອງທ່ຽວເຂົ້າມາທ່ຽວ ນະຄອນຫຼວງວຽງຈັນ ບໍ່ໃຫ້ຫຼຸດ 02 ລ້ານຄົນ/ປີ.
3. ພັດທະນາບຸກຄະລາກອນ ໃນຂະແໜງການທ່ອງທ່ຽວ ໃຫ້ມີຄຸນນະພາບ, ສາມາດຕອບສະໜອງການບໍລິການທີ່ປະທັບໃຈແກ່ ນັກທ່ອງທ່ຽວ ແລະ ສາມາດເຊື່ອມໂຍ່ງກັບພາກພື້ນເທື່ອລະກ້າວ. 
4. ເອົາໃຈໃສ່ພັດທະນາພື້ນຖານສິ່ງຮອງຮັບ ດ້ານການທ່ອງທ່ຽວ ແລະ ຍົກສູງຄຸນນະພາບຜະລິດຕະພັນກໍຄືດ້ານການບໍລິການທ່ອງທ່ຽວໃຫ້ມີຄວາມຫຼາກຫຼາຍ.
4. ໂຄງການ ຫຼື ​ວຽກ​ງານ ຈຸດສຸມ:
1. [bookmark: _Hlk45012492]ໂຄງການ ຍົກລະດັບວຽກງານຖະແຫລງຂ່າວ ແລະ ສື່ມວນຊົນ: ແນໃສ່ຈັດຕັ້ງຝຶກອົບຮົມ ດ້ານວິຊາການໃຫ້ມີຄວາມເຂັ້ມແຂງຂຶ້ນ,ຈັດກອງປະຊຸມແລກປ່ຽນບົດຮຽນ ທັງພາຍໃນ ແລະ ຕ່າງປະເທດ, ສ້ອມແປງອຸປະກອນທີ່ເປ່ເພ ແລະ ປະກອບອຸປະກອນຮັບໃຊ້ໃໝ່ທີ່ຈຳເປັນເຂົ້າ ເພື່ອຮັບປະກັນປະສິດທິພາບ ຂອງວຽກງານຖະແຫລງຂ່າວສື່ມວນຊົນ ດ້ວຍການຈັດຝຶກອົບຮົມ 01 ຄັ້ງ/ປີ.
2. ໂຄງການ ຍົກລະດັບວຽກງານວັດທະນະທຳ: ແນໃສ່ສົງເສີມ ອະນຸລັກ ສືບຕໍ່ປົກປັກຮັກສາ   ແລະ ພັດທະນາວຽກງານວັດທະນະທຳ  ຕາມທິດທາງສຸມໃສສ້າງຊີວິດວັດທະນະທຳ ຢູ່ພື້ນຖານ  ໂດຍສະແດງໃຫ້ເຫັນສີສັນອັນເປັນເອກະລັກ ຂອງວັດທະນະທຳທີ່ເປັນມູນເຊື້ອຂອງຊາດ ດ້ວຍການຈັດຝຶກອົບຮົມ 01 ຄັ້ງ/ປີ.
3. ໂຄງການ ອະນຸລັກມໍລະດົກ ທີ່ບໍ່ເປັນວັດຖຸ ແລະ ເປັນວັດຖຸ: ກິດຈະກຳຫຼັກ ແມ່ນຈະໄດ້ລົງເກັບກຳຂໍ້ມູນຕາມບັນດາສະຖານທີ່ຮ່ອງຮອຍ ທາງດ້ານປະຫວັດສາດ ແລະ ວັດທະນະທຳ, ບັນດາທີວທັດປູນິຍະສະຖານຕ່າງໆ ໃນທົ່ວນະຄອນຫຼວງວຽງ​ຈັນ ເພື່ອຈະນຳມາຄົ້ນ  ຄ້ວາວິໄຈ ແລະ ຂຶ້ນບັນຊີ.
4. ໂຄງການ ສົ່ງເສີມສູນວັດທະນະທຳເດັກ: ແມ່ນວຽກໜຶ່ງທີ່ຈະສ້າງ ແລະ ເປັນການປູກຈິດສໍານຶກ ໃຫ້ແກ່ເຍົາວະຊົນຄົນລຸ້ນໃໝ່ ທີ່ເປັນໜໍ່ແໜງ, ຊັບພະຍາກອນມະນຸດທີ່ສຳຄັນຂອງຊາດ ໃນການອະນຸລັກ ແລະ ນຳໃຊ້ຫົວຄິດປະ ດິດສ້າງ, ສືບທອດວັດທະນະທຳ ປະເພນີອັນດີງາມຂອງຊາດໄວ້ໃຫ້ຍືນຍົງຄົງຕົວຕະຫຼອດໄປ.
5. ໂຄງການ ສົ່ງເສີມສິລະປະບັນດາເຜົ່າ:ຊຸກຍູ້ສົ່ງເສີມ ສີລະປະວັນນະຄະດີພື້ນເມືອງຂອງຊາດ, ຄຸ້ມຄອງ, ສົ່ງເສີມ  ແລະ ຈັດຕັ້ງການເຄື່ອນ ໄຫວສະແດງສີລະປະມວນຊົນ, ຈັດຕັ້ງການແຂ່ງຂັນງານມະໂຫລານສີລະປະວັນນະຄະດີພື້ນເມືອງ, ເຄື່ອນໄຫວສະແດງເຜີຍແຜ່ທັງພາຍໃນ ແລະ  ຕ່າງປະເທດ.
6. ໂຄງການ ຈັດງານມະຫະກໍາທ່ອງທ່ຽວ ຕິດພັບກັບເທດສະການຢູ່ເຂດບໍລິເວນແຄມຂອງ:ເພື່ອດຶງດູດນັກທ່ອງທ່ຽວ ທັງພາຍໃນ ແລະ ຕ່າງປະເທດ ເຂົ້າມາທ່ຽວຊົມ ນະ​ຄອນຫຼວງວຽງ​ຈັນ ໃຫ້ນັບມື້ນັບຫຼາຍຂຶ້ນ.
7. ໂຄງການ ຍົກລະດັບວຽກງານການທ່ອງທ່ຽວ:  ກິດຈະກຳທີ່ຈັດຕັ້ງປະຕິບັດ ເລັ່ງໃສ່ຍົກລະດັບທາງດ້ານວິຊາການ, ການຄຸ້ມຄອງການທ່ອງທ່ຽວ ແລະ ຄວາມຮູ້ທາງດ້ານພາສາຕ່າງປະເທດ ໃຫ້ແກ່ພະນັກງານນຳທ່ຽວ.
8. ໂຄງ​ການ ສົ່ງ​ເສີມ​ການ​ອ່ານ​ຂອງ​ ຫໍ​ສະ​ໝຸດ ນະ​ຄອນຫຼວງວຽງ​ຈັນ: ເປົ້າ​ໝາຍ​ຂອງ​ການ​ຈັດ​ຕັ້​ງ​ປະ​ຕິ​ບັດ ແມ່ນ​ເລັ່ງ​ໃສ່​ກິດ​ຈະ​ກຳ​ສົ່ງ​ເສີມ​ການ​ອ່ານ ທັງ​ພາຍ​ໃນ ແລະ ນອກ​ສະ​ຖານ​ທີ່ ໂດຍ​ສ​ະ​ເພາະ ແມ່ນ​ຢູ່​ໂຮງ​ຮຽນ​ປະ​ຖົມ​ທີ່​ຢູ່​ເຂດ​ຫ່າ​ງ​ໄກ​ສອກຫຼີກ​ ພາຍໃນ​ ນະ​ຄອນ​ຫຼວງວຽງ​ຈັນ. ນອກ​ຈາກ​ນັ້ນ, ຍັງ​ເນັ້ນ​ໃສ່​ສົ່ງ​ເສີມ​ການ​ອ່ານໃຫ້​ ພະ​ນັກ​ງານ, ລັດ​ຖະ​ກອນ, ທະ​ຫານ, ຕຳ​ຫຼວດ, ປະ​ຊາ​ຊົນ​ທົ່ວ​ໄປ, ນັກ​ຮຽນ, ນັກ​ສຶກ​ສ ຕະ​ຫຼອດ​ເຖິງນັກ​ຮຽນ​ຮູ້ ​ປັນ​ຍາ​ຊົນ​ຕ່າງໆ ໃຫ້ມີ​ຄວາມ​ຮູ້, ຄວາມ​ເຂົ້າ​ໃຈ ແລະ ຮັກ​ການ​ອ່ານ​ເພີ່ມ​ຂຶ້ນ ເພື່ອ​ສ້າງ​​ ຄວາມ​ຮູ້ໃໝ່ໆ ຄວາມ​ສາ​ມາດ ​ທາງ​ດ້ານ​ສະ​ຕິ​ປັນ​ຍາ​ໃຫ້ເພີ່ມ​ຂຶ້ນ​ເລື້ອຍ​ໆ.
9. ໂຄງການປັບປຸງຍົກລະດັບ ລະບົບການຄຸ້ມຄອງສະໜາມຫຼວງ, ພະທາດຫຼວງ ໃຫ້ຫັນເປັນທັນສະໄໝ ແລະ ກຸ້ມຕົນເອງທາງດ້ານງົບປະມານ.

5. ມາດ​ຕະການ​ຈັດຕັ້ງປະຕິບັດ:
· ມອບໃຫ້ບັນດາທ່ານຄະນະພັກ, ຄະນະພະແນກ ເອົາໃຈໃສ່ເຜີຍແຜ່, ຊີ້ນໍາ ນໍາພາ ບັນດາຫົວໜ້າຂະແໜງ, ຫົວໜ້າກອງວິຊາການ ແລະ ຫ້ອງການຖະແຫຼງຂ່າວ, ວັດທະນະທໍາ ແລະ ທ່ອງທ່ຽວ ປະຈໍາເມືອງ ເພື່ອຜັນຂະຫຍາຍທິດທາງແຜນຍຸດທະສາດ, ແຜນງານ ແລະ ໂຄງການ ເຂົ້າສູ່ການຈັດຕັ້ງປະຕິບັດຕົວຈິງ ໃນແຕ່ລະໄລຍະຕາມພາລະບົດບາດ,​ ໜ້າທີ່ ແລະ ຄວາມຮັບຜິດຊອບຂອງແຕ່ລະພາກສ່ວນໃຫ້ປະກົດຜົນສໍາເລັດຕາມຄາດໝາຍ. 
· ຖືເປັນສຳຄັນວຽງານປະສານສົມທົບກັບທຸກພາກສ່ວນ, ຂະແໜງການ, ອຳນາດການປົກຄອງທຸກຂັ້ນ ເພື່ອມີສ່ວນຮ່ວມໃນການພັດທະນາ ແລະ ສົ່ງເສີມວຽກງານຖະແຫຼງຂ່າວ, ວັດທະນະທຳ ແລະ ທ່ອງທ່ຽວ ໃຫ້ເຂັ້ມແຂງຂຶ້ນໄປເລື້ອຍໆ.
· ພາຍຫລັງຈັດຕັ້ງປະຕິບັດແຕ່ລະວຽກງານ ໃຫ້ລາຍງານການເຄື່ອນໄຫວວຽກງານ ຂອງພາກສ່ວນຕົນໃຫ້ຂະ ແໜງຫ້ອງການບໍລິຫານ ເພື່ອສັງລວມຢ່າງເປັນລະບົບ, ປົກກະຕິ ແລະ ທັນເວລາ.
· ຮັກສາ ​ແລະ ​ເສີມ​ຂະຫຍາຍ​ສີສັນ ​ແລະ ຄຸນຄ່າ​ວັດທະນະ​ທໍາ​ຂອງ​ຊາດ ​ແລະ ບັນດາ​ເຜົ່າ ຄຽງ​ຄູ່​ກັບ​ການ​ເປີດ​ກວ້າງ ​ແລະ ​ແລກປ່ຽນ​ບົດຮຽນ​ກັບ​ບັນດາ​ນະຄອນ​ຕ່າງໆ, ​ຄັດ​ເລື​ອກ​ເອົາ​ວັດທະນະ​ທໍາ​ທີ່​ດີ​ເລີດ​ຂອງ​ບັນດາ​ປະ​ເທດ​ໃກ້​ຄຽງ,  ບັນດາ​ແຂວງ​ຕ່າງໆ ​ເພື່ອ​​ເຮັດ​ໃຫ້​ວັດທະນະ​ທໍາ​ອຸດົມສົມບູນ ​ແລະ ປະດິດ​ສ້າງ,  ມີ​ຄຸນຄ່າ​ໃໝ່ທີ່​ແທດ​ເໝາະ​ກັບ​ສະພາບ ​ຂອງ​ນະຄອນຫລວງ​ວຽງ​ງຈັນ.
· ຄົ້ນຄວ້າ ​ແລະ ຊອກ​ຫາ​ກົນ​ໄກ ​ແລະ ນະ​ໂຍບາຍທີ່​ແທດ​ເໝາະ, ປັບປຸງ ​ແລະ ​ແກ້​ໄຂບັນຫາ​ທີ່​ກົດ​ໜ່ວງ ຢ່າງ​ທັນ​ການ ​ເຊັ່ນ: ກົນ​ໄກ, ນະ​ໂຍບາຍ ພັດທະນາ, ການ​ດຶງ​ດູດການ​ລົງທຶນ​​ເຂົ້າ​ໃນ​​ວຽກ​ງານ​ຖະ​ແຫລ​ງຂ່າວ, ວັດ​ທະ ນະ​ທໍາ ​ແລະ ທ່ອງ​ທ່ຽວ.
· ປະ​ຕິ​ບັດ​ຕາມ​ທິດ​ນໍາ​ ກ່ຽວ​ກັບ​ການ​ສ້າງ​ຄວາມ​ກົມ​ກຽວ ລະຫວ່າງ​ການ​ພັດທະນາ ​ຂົງ​ເຂດ​ເສດຖະກິດ​ກັບ​ການ​ພັດທະນາ​ຂົງ​ເຂດ​ວັດທະນະ​ທໍາ-ສັງຄົມ ​ເພື່ອ​ຮັບປະກັນຍົກ​ສູງ​ຊີວິດ​ການ​ເປັນ​ຢູ່ ທາງ​ດ້ານ​ວັດຖຸ ​ແລະ ຈິດ​ໃຈ ຂອງ​ປະຊາຊົນ​ບັນດາ​ເຜົ່າ ​ໃຫ້​ດີ​ຂຶ້ນຕາ​ມລໍາດັບ ​ແລະ ຮັບປະກັນການ​ພັດທະນາ​ແບບ​ຍືນ​ຍົງ.
· ສຸມ​ໃສ່​ການ​ປະຕິບັດ​ໜ້າ​ທີ່ເປັນ​ກະບອກ​ສຽງ ​ໂຄສະນາ​ເຜີຍ​ແຜ່​ແນວທາງ​ຂອງ​ພັກ ​ແລະ ລະບຽບກົດໝາຍ​ຂອງ​ລັດ, ​ເຮັດ​ໃຫ້​ປະຊາຊົນ ​ໄດ້​ຮັບ​ຂໍ້​ມູນ​ຂ່າ​ວສານ, ສາລະ​ຄວາມ​ຮູ້ ​ກ່ຽວ​ກັບ​ ວິທະຍາສາດ ວິທະຍາ​ການ​ໃໝ່, ກ່ຽວ​ກັບ​ ແບບ​ແຜນ​ດໍາລົງ​ຊີວິດທີ່​ສົດ​ໃສ; ຕໍ່ສູ້​ຕ້ານ​ປະກົດ​ການ​ຫຍໍ້​ທໍ້ຕ່າງໆ​ໃນ​ສັງຄົມ. ດ້ານ​ການທ່ອງທ່ຽວ​ແມ່ນ​ຈະ​ໃຫ້​ມີ​ລັກສະນະ​ແບບ​ຍືນ​ຍົງ ​ໂດຍ​ຕິດ​ພັນ​ກັບ​ວັດທະນະ​ທໍາ ​ແລະ ສອດຄ່ອງ​ກັບ​ການຂະຫຍາຍຕົວ​ຂອງ​ເສດຖະກິດ ​ໃນ​ນະຄອນຫລວງ​ວຽງ​ຈັນ.

